ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

459. fundur byggðarráðs Húnaþings vestra haldinn mánudaginn 16. október 2006 kl. 10:00 á skrifstofu sveitarstjóra.

Dagskrá:

1. Viðræður við forstöðumann tæknideildar.

2. Viðræður við fulltrúa Hestamannafélagsins Þyts.

3. Viðræður við fulltrúa Hagfélagsins ehf.

4. Fundargerðir frá Sambandi íslenskra sveitarfélaga.

5. Erindi Farskólans.

6. Bréf Péturs Arnarssonar.

7. Bréf Samgönguráðuneytisins.

Afgreiðslur:

1. Til viðræðna við byggðarráð er mættur forstöðumaður tæknideildar, Ólafur H. Stefánsson. Lagði hann fram upplýsingar um tilboð í snjómokstur á Hvammstanga og Laugarbakka í kjölfar útboðs sveitarfélagsins. Tilboð bárust frá eftirtöldum:

A) Garðari Guðmundssyni í snjómokstur á Hvammstanga. Taxti vélamanns kr. 2.241 pr. klst. Taxti Case 695 með tönn 9 tonna kr. 4.109 pr. klst. Hjólaskófla 14-16 tonn með snjóplóg kr. 6.848 pr. klst.

B) Allt verk og flutningar ehf. kt. 500806-0600 í snjómokstur á Hvammstanga. Taxti vélamanns kr. 2.739 pr. klst. Vél JCB 4x4x4 kr. 4.980 pr. klst. Vél JCB 3x3x3 kr. 3.735 pr. klst.
C) Aðaltak slf. kt. 410803-2910 í snjómokstur á Hvammstanga. Taxti vélamanns kr. 3.174 pr. klst. Hjólaskófla 10-11 tonn kr. 7.096 pr. klst. JCB traktorsgrafa ca. 5 tonn kr. 5.327 pr. klst.

Byggðarráð samþykkir að fela tæknideild að leita samninga við Garðar Guðmundsson um snjómokstur á Hvammstanga. Byggðarráð samþykkir að fela tæknideild að leita samninga um snjómokstur á Laugarbakka.

Forstöðumaður tæknideildar lagði fram gögn vegna útreiknings heimæðargjalda hitaveitu í dreifbýli. Samþykkt að leita álits endurskoðanda sveitarfélagsins á þeim útreikningi.
2. Fulltrúar Hestamannafélagsins Þyts eru mættir til viðræðna við byggðarráð. Greindu þau byggðarráði frá 15 milljón kr. styrk frá landbúnaðarráðuneytinu til byggingar reiðskemmu í Húnaþingi vestra. Fram kom að félagið mun leita eftir fjárframlagi frá sveitarfélaginu í tengslum við gerð fjárhagsáætlunar ársins 2007 til byggingar reiðskemmu/reiðhallar á Hvammstanga.

3. Björn Traustason fulltrúi Hagfélagsins ehf. er mættur til fundarins. Farið var yfir samþykkt félagsins um hlutafjáraukningu þess. Fyrir liggur að Byggðastofnun er reiðubúin að leggja andvirði 4,5 millj. kr. hlutafjárframlags í félagið enda leggi Húnaþing vestra og Sparisjóður Húnaþings og Stranda Hagfélaginu til sambærilegt hlutafé hvor aðili. Byggðarráð samþykkir að vísa hlutafjárbeiðinni til afgreiðslu fjárhagsáætlunar ársins 2007.
4. Til kynningar lagðar fram fundargerðir frá Sambandi íslenskra sveitarfélaga, frá stjórnarfundi 27. september sl. og fundargerð 20. Landsþings Sambands íslenskra sveitarfélaga 2006. Elín R. Líndal skýrði einstaka liði fundargerðar stjórnarfundar.

5. Erindi Farskólans, miðstöðvar símenntunar á Norðurlandi vestra lagt fram. Óskað er eftir fjárframlagi frá Húnaþingi vestra til reksturs Farskólans á árinu 2007. Samþykkt að vísa erindinu til afgreiðslu fjárhagsáætlunar ársins 2007. 

6. Bréf Péturs Arnarssonar lagt fram. Í bréfinu fjallar hann um starfsumhverfi sitt sem slökkviliðsstjóri, starfsmaður í áhaldahúsi og starfandi hafnarvörður. Samþykkt að vísa bréfinu til nefndar sem fer yfir rekstur tæknideildar og áhaldahúss.
7. Fram lagt bréf Samgönguráðuneytisins. Í bréfinu er kynnt umhverfismat á tillögu að samgönguáætlun 2007-2018. Frestur til að gera athugasemdir við umhverfismat samgönguáætlunar er til og með 20. nóvember nk. Byggðarráð samþykkir að vísa erindinu til umsagnar skipulags- og umhverfisráðs.
Fundargerð upplesin og samþykkt.

Fundi slitið kl. 12:10.
Skúli Þórðarson(sign.),


Oddur Sigurðarson(sign.),

Heimir Ágústsson(sign.),


Guðný Helga Björnsdóttir(sign.),

Elín R. Líndal(sign.).
